DEL CUATRIN D’AGONES: PASAU, PRESENTE Y FUTURU
D’UNA SINGULARIDA BOLISTICA EN PRAVIA

Fernando Blanco Rodriguez

ENTAMU

El cuatrin d’Agones ye una modalida de bolos que, esencialmente, consiste en
valtar les pieces ensin importar la distancia a la que se manden. Ta mui emparen-
tdu con otros xuegos del tipu «valtabolos puros» (Suari 2012), asemeyaos a los
bolinos de Cuideiru y tamién al cuatrin de Cuideiru —el més cercanu xeografi-
camente y y4 desanicidu dende cuantayd—, pero non menos con otros méds allo-
fiaos como la cuarta de dalgunos llugares del conceyu de Degafia o los xuegos de
bolos d’esta mesma tipoloxia de dalgunos llugares de Somiedu —por poner unos
exemplos—, colos que comparte’l nimberu de bolos, qu'habia Gn estremdu y que
se xugare en cualquier tarrén llanu y ensin torgues, que nun precisa una gran pre-
paracién. Pero quiciabes los xuegos mds cercanos mecdnicamente son los rodaos
de la costa valdesana, qu'anque nun tengan bolu diferencidu, consisten nun pri-
mer tiru cercanu a los bolos y un segundu que se fai a muncha mas distancia.
Otra cosa qu’acerca esta modalida al cuatrin de Cuideiru ta nel propiu nomatu
del xuegu, qu’igual que na estinta modalidd pixueta, vien del nome del bolu dife-
rencidu en forma y puntuacién, dao que valia cuatro.

ELEMENTOS DE XUEGU

Xuégase con diez bolos: unu grande, elegante y llamaderu, el «cuatrin» que
da nome al xuegu y que tien el récord de tamanu ente los bolos asturianos, con
unos 64 cm. Solien faese de castanal anque tamién pueden faese d’otru tipu de
madera como’] fresnu. La forma dé-yla la fechura del tornu, con una base circu-
lar d’unos 7 cm de didmetru, una panza a media altura y un pescuezu, un aru'y

una cabeza na parte d’arriba. Los otros nueve bolos tienen forma cdnica, miden
alredor de 52 cm d’altura, una base d’unos 5,5 cm de didmetru y una cabeza d’u-
nos 3 cm, tamién de didmetru. Pdnense formando un cuadrdu con una separa-
cién d’unos 25 cm ente bolu y bolu, en tres files y tres columnes. Esti grupu de
nueve bolos asitiase énte’l cuatrin, a una distancia d’unos 15 m. L’espaciu ente los
bolos y el cuatrin, ye un pasu allargdu, un rodau lo mas llano posible pa que la
bola pueda andar bien pela so superficie.

CUATRIN D’AGONES
Oxetivu del xuegu Valtabolu puru
Altura 5242 cm
Bol Cantid4d 9
0108 Armau Tarrén
Colocacién Faciendo un cuadriu
Altura 64t2 cm
Bolos especiales Cantidi !
(cuatrin) Armidu Tarrén
Colocacion Na prollongacién de la fila central de bolos,
a15 m d’ellos
Propiedd Comunal
Forma Esférica
Boles -
Didmetru mayor 1513 cm
Pesu L5+0,5 kg
Cantid4 I
Distancia 0,5 m
Tirada Tipu de tiru Llibre
Condiciones de puntuacién Nun facer «chorra» nin «quemao».
1 bolu por pieza valtada.
4 mds si tamién cai’l cuatrin.
Cantid4 1 (si se tir6 polo menos 1 de los bolos y nun se
fixo «chorra» nin «quemao» na tirada).
Tirada : -
Distancia I5 m
de vuelta
Tipu de tiru Llibre
Condiciones de puntuacién 1 bolu (tantu, puntu) por pieza valtada.
Organizacién del xuegu y trunfu Gana quien llegue primero y xustamente a la
puntuacién apautada (suel ser 45 bolos).

Depués tén les boles, esfériques dafechu, que pueden ser de tamanos estre-
maos, lo mis normal ente 14 y 16 cm de didmetru, y tan feches de madera d’an-
cina o pumar, preferentemente.

DINAMICA DE XUEGU

Cada bolada consiste en dos tiraes. La primera faise dende la llinia de tiru, a
mediu metru de la primer fila de bolos del grupu de nueve, intentando llanzar la
bola valtando’] mayor ntimberu de bolos posible, faciendo que pase d’una llinia
asitiada a 15 m de distancia ente unes marques llamaes «ciegas», separaes ente
2,30 y 3 m, llinia na que, metanes, ta asitidu’l «cuatrin». Si esti ye valtdu, suma
cuatro puntos mds. La segunda tirada, de vuelta, faise dende cualesquier puntu
detrés de la llinia asitiada ente «las ciegas», pudiendo dir la bola pel aire o rodan-
do, y tando armaos, otra vegada, los nueve bolos y el «cuatrin», anque esti tlti-
mu nun xuega. Cola suma de les dos tiraes, consiguese la puntuacién de la bolada.

Na primer tirada, dende la llinia de tiru, la bola tien de ser llanzada sobre los
bolos, que nun pueden ser cutios cola bola na mano, sinén tando esta y4 nel aire
o en suelu cuando pega contra los bolos. Si nun se valta nengtin bolu nun puede
tirase de vuelta y nun se suma’l valor del «cuatrin, nel casu de valtalu.

Cuando la bola nun llega a la Ilinia asitiada onde ta’l «cuatrin», dizse que ye
«bola chorra», y si llega, pero nun pasa ente «las ciegas», saliendo d’ente elles,
dizse «quemao»; en dambos casos la puntuacion ye cero y nun se tien derechu
a tirar de vuelta.

La obligacién de que la bola trespase una cierta distancia na primer tirada ye
una caracteristica compartida con otres modalidaes de «valtabolos» como’l
cuatrin de Cuideiru o la cuarta de Degana, pero talo paez un elementu comuin
tamién a otru tipu de xuegos, incluso tan diferentes como son los «pasabolos»,
seya’l casu del bolu de Tinéu o del de Cangas del Narcea, namas por poner dos.
Asina’l «queixar» o «queisar» d’estes dos modalidaes equivaldria al «que-
mao» na cuarta de Degafia o alabola «chorra» nel cuatrin, tanto’l de Cuideiru
como’l d’Agones. Seique seya una traza comun y primixenia d’un hipotéticu
xuegu de bolos del que dirien derivando les distintes variedaes que se practiquen
o practicaron n’Asturies.

Tradicionalmente, nel cuatrin d’Agones xugdse a una puntuacion tope, cuasi
siempres a 45 tantos, anque, si habia muncha xente, podia retayase a 15. Amads,

yera requisitu obligatoriu consiguir la puntuacion esauta, de forma que si pasa-
bes, volvies a la puntuacién anterior a la bolada tltima.

TRADICION BOLISTICA N’AGONES

Esta modalidd de bolos xugibase namds nel pueblu pravianu d’Agones y
compartia espaciu y tiempu cola otra modalidd propia de la zona: la batiente
(modalidé del tipu «pasabolu» ). El cuatrin d’Agones, nun principiu, yera un
xuegu mds propiu de muyeres, que cuando s’axuntaben nel llavaderu y4 axusta-
ben les parties que diben xugar més tarde; mentes que la modalidd de batiente
yera cuasi esclusiva de paisanos y la bolera solia tar al par de dalgn chigre.

El cuatrin d’Agones, con un orixe escaeciu nel tiempu, xugdbase en cuales-
quier camin del pueblu, dao que nun esixia nin munchu espaciu nin gran pro-
blema pa iguar el tarrén. Cuando s’entruga a xente del pueblu que conocié la
modalid4, siempres dan referencies a paisanes que xugaben a estos bolos en cua-
lesquier de los barrios d’Agones: La Cristiandd, El Cogollu, El Pumarin, EI Cen-
tru... Too esto perdiése alredor de los anos cincuenta del sieglu pasiu. Yo, que
tengo cincuenta y ochoy que tenia familia viviendo n’Agones, nun m’alcuerdo
—siendo pequefiu— de nenguna bolera de cuatrin, anque si d’'una de batiente
qu’habia delantre un chigre, El Patio Azul.

Igual qu’otres munches modalidaes pequefies de bolos venceyaes a una zona
tan llendada, esta forma de xuegu paecia condenada al desaniciu y a sumase a les
perdes del nuesu patrimoniu cultural asturianu, provocaes toes elles por un cam-
béu fondu nes condiciones de vida: el desenvolvimientu industrial, el despobla-
mientu de los llugares... Pero na década de los 70, surde n’Agones un movimientu
vecinal bien activu qu’entama munches y variaes actividaes deportives y culturales.
Asina, de la mano —ente otros de la familia Escalada (Pepe, Jests, Jorge... y asina
hasta diecisiete hermanos, fios d’Angelina, una entusiasta d’esti xuegu que ya prac-
ticare dende nefa), de Manolito Canal, de Moran...— créase la Socied Polidepor-
tiva d’Agones, que resucita’l xuegu del cuatrin yd sumiu dende facia mas de venti
afos. Monten una bolera na pista d’Agones y entamen parties tolos sabados y
domingos. Xugando por xugar y, en delles ocasiones, peles fiestes patronales, enta-
mébense campeonatos onde se daben dellos trofeos, cuasi nunca por perres.

Solia axuntase muncha xente y yo, que daquella andaba con catorce o quince
afios, tengo alcordanza de parties bien animaes nes que compartien el xuegu

igual muyeres qu’homes, inclusive guah.es. Y tamién m’alcuerdo de ver a delles
d’aquelles muyeres que ya xugaren facia mds de venti afos y qu’entd caltenien
Iarte y I'allegria pa xugar. La bolera convirtiése nun centru de xunta vecinal,
onde amds de xugar, charrbase, anddbase de comedia y esfrutédbase del xuegu en
tola so estensién. La bolera yera un centru de convivencia alredor d’un xuegu
tradicional.

Tamién llegaron, pela mesma démina, a montar una bolera de batiente en
tarrén del polideportivu. Sedria a primeros de los 80 y, por facer comparanza
ente modalidaes, duré menos la de batiente que la de cuatrin, que tenia mds
puxu.

PRESENTE Y FUTURU DEL CUATRIN D’AGONES

Pienso que dende fai mis de cincuenta afos los bolos van travesando perio-
dos alternativos de crisis y de puxanza, nuna especie de gréficu de dientes de sie-
rra nel que los momentos baxos cada vez son mas fondos y onde ye bien frecuen-
te llegar a un puntu ensin vuelta nel que dalguna modalidd queda desaniciada
pola falta d’interés en practicala y pola desapaicién de los que la conocien y xuga-
ben, con tolo qu’ello trai: la técnica y la estratexa, la fabricacién de los elementos
de xuegu o, inclusive, la construccién de les mesmes boleres.

El cuatrin d’Agones nun ye una esceicidn a esta riegla y, nel entamu de los
ochenta, el xuegu volvi6 a baxar hasta llegar a la prictica desapaicién nel pueblu.

Ye y4 nesti nuevu sieglu cuando hai un resurdimientu de la modalidé o, a lo
menos, una vuelta a la visibilida del xuegu. Y esta vien de la mano de I'actividd
d’una asociacién deportivo-cultural, la Pefa de Bolos «El Tronco», que funda-
da por José Alberto Granda en 1996, tien como principales oxetivos la promo-
cién y el desenvolvimientu de la modalida de batiente en tol conceyu de Pravia.
Construise, per parte del conceyu de Pravia, una bolera de batiente, de nueves al
par del Polideportivu d’Agones y férmase un equipu, al tiempu que s’entamen
dellos concursos a lo llargo I'afiu. El llabor de promocién espirdese darréu al
ensefiu del xuegu na escuela y asina, nel 2002, constriise una bolera nel colexu
publicu de Pravia, onde como profesor d’Educacion Fisica y amds miembru de
la pefia de bolos y xugador, garro un papel protagonista.

Nuna estensién del nuesu oxetivu de recuperar el xuegu de batiente na con-
torna, contemplemos tamién el de da-y puxu de nueves a la modalida del cuatrin,



264 FERNANDO BLANCO RODRIGUEZ

faciendo una bolera na escuela. Equi foi fundamental el trabayu d’investigacién
que José Gerardo Ruiz Alonso axunta nel so Bolos Asturianos, modalidaes, teu-
nica y estdu actual, publiciu por Albora en 1992. Gracies a la informacién recoyi-
da nesti llibru, ales mios alcordances y tamién a los testimonios que nos dio xente
como Pepe de los Escalada d’Agones —la so familia entd caltenia’l xuegu nuna
finca de la so propieda— pudimos rescatar otra vuelta’l cuatrin.

El siguiente pasu foi contactar cola alcaldesa del pueblu, Mari Luz, pa propo-
ne-y la recuperacion del xuegu n’Agones. Recoyd la propuesta con entusiasmu y
punximonos a trabayar: volvié a llevantase la bolera de la pista y volvié a xugase
al cuatrin n’Agones. Asina, nel afiu 2007, entamabemos el primer campeonatu
coincidiendo coles fiestes patronales d’El Carme en xunetu, onde participaron
més de trenta persones, xente del pueblu que yd xugare antes y tamién xugadores
de batiente que s"animaben a participar atrayios polo prestoso del xuegu.

Nos afios posteriores sigui6 I'activida na bolera, sobre manera en branu, enta-
méndose campeonatos, non ya pola fiesta d’El Carme, sin6n coincidiendo coles
otres dos fiestes del pueblu: San Bartuelu —n’agostu— y Samiguel —en setiembre—.

De toes formes, esta vuelta del xuegu foi efimera y nun lleg6 a prender ente
los vecinos: la iniciativa siempres partia de la Pefia de Bolos «EI Tronco», que
xunto a otres pefies de batiente yera la que mas xugadores apurria, sumédndose
otros del pueblu de siguio, pero ensin llegar a arreyase al xuegu ellos solos. P’aca-
bu, esti estdu de les coses desagua, amodo, nuna desapaiciéon de 'activida, que
remata col cambéu d’alcaldesa y el desinterés xeneralizdu por caltener el xuegu
del cuatrin. Asina, en 2009 xuégase I'tltimu campeonatu hasta la fecha.

Anguano, 'tltimu partaz onde se xuega al cuatrin d’Agones ye la escuela de
Pravia: nel Colexu Publicu Santa Eulalia de Mérida, onde se caltién la bolera de
la modalida y dellos nefios y nenes practiquen a la hora del recréu o na actividd
«Bolos na escuela» que’l centru ufierta n’horariu estraescolar dos dies a la sel-
mana y onde s’aprienden y xueguen tanto’l cuatrin como la batiente.

Nun intentu nuevu d’avivar les dscuares y prender de nueves la llapa del
xuegu n’Agones, entamemos, coordinindome colos mayestros de la Escuela
Rural d’Agones, una sesion d’iniciacién al xuegu nel tarrén de la pista d’Agones,
delantre les escueles. Llevé los bolos del colexu publicu de Pravia —porque los
que quedaben del 2009 taben ya en bien males condiciones- y, xunto a dellos
padres y madres que xugaren al cuatrin nel so tiempu, tuvimos ensefidndo-yos a
nefes y nefos cémo se xuega a la modalidd del so pueblu, practicironla y pasi-
ronlo perbién.

Quedemos en volver esti afiu en primavera y facer un alcuentru de tola recie-
lla de les dos escueles y xugar a comufa. Resultancia d’esta iniciativa foi que nel
puebluy, al traviés de la nueva alcaldesa, encargése un xuegu nuevu de bolos que
ya ta a disposicién de quien quiera volver xugar al cuatrin n’Agones.

Volver consiguir un resurdimientu d’esti xuegu n’Agones, un pueblu onde se
caltién la poblacién (dientro de lo que cabe, comparao con otros del conceyu de
Pravia), ye una ilusién viva na pefia de bolos que presido y en dellos vecinos que
salcuerden bien del pasiu remotu d’esti xuegu y tamién del més recién.

El cuatrin ye un bien d’interés cultural y la so desapaicién fadrianos un miga-
yu mds probes y un poquin menos nés, perdiendo daqué de lo que somos y d’6n-
de venimos. Cémo afacelo a los tiempos que vivimos, a la nueva sociedd, pa que
seya daqué mas qu’un exerciciu de senardd del pasdu, ye un retu y una llucha con-
tra I'olvidu que nun ta bien claro que vayamos ganar.

INFORMANTES

Jestis y Jorge Rodriguez Escalada.

